
   
  

 

 

 

 

 
 

 
Stáhtaráđi ásahus  

ráfáidahtton elliid dagahan vahágiid ovddalgihtii eastadeamis ja buhttemis 19.1.2023/115 

Stáhtaráđi mearrádusa mielde mearriduvvo ráfáiduhtton elliid dagahan vahágiid ovddalgihtii 
eastadeamis ja buhttemis addojuvvon lága (15/2022) 3 §:n 4 momeantta, 12 § 2 momeantta ja 
21 § 2 momeantta sihke stáhtaveahkkelága (688/2001) 8 § vuođul: 
 

1 § 

Guoskadanvuloš mearrádusat   

Dasa lassin, mii ráfáiduhtton elliid dagahan vahágiid ovddalgihtii eastadeamis ja buhttemis 
addojuvvon lágas (15/2022) ja stáhtaveahkkelágas (688/2001) mearriduvvo, doahttaluvvo 
ráfáiduhtton elliid vahágiid ovddalgihtii eastadeami veahkkái ja dan geatnegasvuođaide sihke 
boazodoallodoarjaga árvvoštallojuvvon vahága meroštallamii, mii vuođđuduvvá goaskima bes-
semii, dan mielde, mii dán ásahusas mearriduvvo.  
 

2 § 

Eurohpa uniovnna stáhtadoarjjamuddema guoskadeapmi   

Eallinvuoibmeguovddáš ii oaččo mieđihit ráfáiduhtton elliid dagahan vahágiid ovddalgihtii 
eastadeamis ja buhttemis addojuvvon lága 10 §:s dárkkuhuvvon veahki, 15 §:s dárkkuhuvvon 
buhtadusa dehe 26 §:s dárkkuhuvvon doarjaga eanan- ja meahccedoallosuorggi ja dálonguovlo-
viidodagaid stáhtadoarjagis addojuvvon komišuvnna háltelinnjáid (2022/C 485/01) 23 čuoggás 
dárkkuhuvvon fitnodahkii, mas leat váttisvuođat. Buhtadusa dehe doarjaga oažžu dattetge 
mieđihit, juos váttisvuođat šaddet buhttenvuloš vahátdáhpáhusas.  

Ovddabealde 1 momeanttas dárkkuhuvvon veahkki, buhtadus dehe doarjja ii oaččo mieđi-
huvvot iige mieđihuvvon veahkki addojuvvot, juos ohcci ii leat doahttalan muhtin stáhtadoar-
jaga Eurohpa uniovnna mearrádusaid guoskadeamis addojuvvon lága (300/2001) 1 §:ssä dárk-
kuhuvvon doarjaga ruovttoluottabearranmearrádusa.  

Eallinvuoibmeguovddáš galgá almmustuhttit almmolaš diehtofierpmis dieđuid 1 momeanttas 
namuhuvvon háltelinnjáid 112 čuoggás dárkkuhuvvon dieđuin.   
 

3 § 

Veahki mieđiheapmi  

Veahki mieđiheami vuođđun lea ollislašguorahallan ja árvvoštallan ovddalgihtii eastadeaddji 
doaimmaid vurdojuvvon váikkuhusaid buktimis, goasttádusbeaktilvuođas ja ollahuhttin-
gelbbolašvuođas ráfáiduhtton elliid dagahan vahágiid unnideami váste.  

Veahkki sáhttá mieđihuvvot prošektii, man doaibmabijut čuhcet ohcci eaiggáduššan guvlui 
dehe čuozáhahkii dehe nuppi eaiggáduššan guvlui dehe čuozáhahkii, juos veahkkeohcci lea 
ožžon doaibmabidjui eaiggáda čálalaš miehtama.  

Veahki mieđiheami eaktun lea dasa lassin, ahte doaimmat ráfáiduhtton elliid dagahan 
vahágiid ovdaeastadeapmái vuođđuduvvet plánii.  

Veahkki ii oaččo goitge mieđihuvvot seamma veahkkegelbbolaš goluide:  



   
  

 

 2  
 
 

 

1) mat leat čujuhuvvon guovllus gustojeaddji birasbuhtadusas addojuvvon stáhtaráđi ásahusa 
(235/2015) mieldásaš birassoahpamušas guorga-, čuonjá- ja njukčabealdduid bajásdoallamii;  

2) maidda lea mieđihuvvon ii-buvttaduslaš investeremat -buhtadusas addojuvvon stáhtaráđi 
ásahusa (238/2015) mieldásaš buhtadus; 

3) maidda lea ožžojuvvon juoga eará go 1 dehe 2 čuoggás dárkkuhuvvon almmolaš doarjja.   
 

4 § 

Veahki eanemusmearri  

Mieđihanvuloš veahki oassi dohkálaš ollislašgoluin oažžu leat eanemusat 80 proseantta, juos 
dás spiehkasteapmái ii leat earenoamáš ágga prošeavtta ollahuhttinhámi dehe čuozáhaga 
mearkkašahtti luondduárvvuid dihte. Earenoamáš ákka vuođul veahkki oažžu leat eanemus 100 
proseantta dohkálaš ollislašgoluin.  
 

5 § 

Plána veahki geavaheamis  

Veahkkeohcci ferte ráhkadit 3 § 3 momeanttas dárkkuhuvvon plána, mas galget ovdanbukto-
juvvot dieđut vahága dagahan ráfáiduhtton eallišlájain, vahágiid viidodagas ja áiggálaš 
sajáiduvvamis sihke veahkkeohcamušas dárkkuhuvvon doaimmain.  
 

6 § 

Girjedoallogeatnegasvuohta 

Veahkkeoažžu ferte doallat bienalaš girjedoalu plána ollahuhttimis. Girjedollui fertejit gullat 
guovlo- ja čuozáhatguovdasaš muituimerkejumit jahkásaš doaibmabijuin, daid ollahuhttináig-
gis, bistimis ja doaibmabijuid váikkuhusas birrasii.  
 

7 § 

Dieđuid dieđihan- ja seailluhangeatnegasvuohta  

Eallinvuoibmeguovddáš galgá bivdagis doaimmahit eanan- ja meahccedoalloministeriijai 2 § 
1 momeanttas namuhuvvon háltelinnjáid 650 čuoggás dárkkuhuvvon jahkemuitalusa gáibidan 
dieđuid ráfáiduhtton elliid dagahan vahágiid ovddalgihtii eastadeamis ja buhttemis addojuvvon 
lága vuođul mieđihanvuloš vehkiid ja buhtadusaid oasis.   

Eallinvuoibmeguovddáš galgá dieđihit eanan- ja meahccedoalloministeriijai dieđuid Eurohpa 
uniovnna doaimmas dahkkojuvvon soahpamuša 107 ja 108 artihkkala guoskadeamis doarjagii, 
main lea unnán mearkkašupmi, guolástan- ja čahcegilvinsuorggis addojuvvon komišuvnna ása-
husa (EU) N:r 717/2014 vuođul mieđihuvvon doarjagiid álbmotlaš badjeráji gáibádusaid 
čuovvuma várás.  

Eallinvuoibmeguovddáš galgá seailluhit dieđuid 1 momeanttas namuhuvvon lága mieldásaš 
veahkke- ja buhtadusmearrádusain sihke guolledoalloveahkkemearrádusain, mat vuođđuduvvet 
guollegoaskima bessemii, logi jagi áigge.  
 

8 § 

Reviiraguovdasaš boazodoallodoarjja 

Goaskimiid iežaset reviirras biebmun geavahan bohccuid árvvoštallojuvvon árvu gerddoniin 
1 lea 971 euro.  
 

9 § 

Vuoibmái boahtin 

Dát ásahus boahtá vuoibmái guovvamánu 1 beaivvi 2023. 

